
ABSTRACT

COVID-19 created an impact on the education system, especially on Teaching and
Learning. However, COVID-19 is also seen as a transformational agent and catalyst
for the implementation of Industrial Revolution 4.0 through comprehensive e-
learning. This study was conducted to identify online teaching satisfaction among
instructors at ILKBS in Malaysia from four variables namely internet access, online
teaching skills, student involvement, and time management. The study applied a
guantitative research design involving 176 instructors as a randomly selected study
sample. This study uses a questionnaire asa research instrument to collect data that
is distributed to the study sample. Respondents' responses are represented by four
Likert scales. Statistical Package for Social Science (SPSS) computer software
version 27 was used to analyze the data. The findings of the study show a moderate
level of satisfaction among instructors thru e-teaching, perhaps it can be used as a
guidance for Ministry of Youth and Sports(KBS) to improve the internet facilities
which are the heart of e-teaching, creating the best teaching approaches that involve
an active participant in e-learning, and plan the time preferably in line with current
trends.

ABSTRAK

COVID-19 memberi impak kepada sistem pendidikan, terutamanya dalam Pengajaran
dan Pembelajaran.Namun begitu, COVID-19 juga dilihat sebagai agen transformasi
dan pemangkin kepada pelaksanaan Revolusi Industri 4.0 melalui e-pembelajaran
yang komprehensif. Kajian ini dijalankan untuk mengenal pasti kepuasan pengajaran
dalam talian dalam kalangan pengajar di ILKBS di Malaysia daripada empat
pembolehubah iaitu capaian internet, kemahiran pengajaran dalam talian, penglibatan
pelajar, danpengurusan masa. Kajian ini menggunakan reka bentuk kajian kuantitatif
yang melibatkan 176 tenaga pengajar sebagai sampel kajian yang dipilih secara
rawak. Kajian ini menggunakan soal selidik sebagai instrumen Kkajian untuk
mengumpul data yang diedarkan kepada sampel kajian. Maklum balas responden
diwakili oleh empat skala Likert. Perisian komputer Statistical Package for Social
Science (SPSS) versi 27 digunakan untuk menganalisis data. Dapatan kajian
menunjukkan tahap kepuasan yang sederhana dalam kalangan tenaga pengajar
melalui e-pengajaran, mungkin ia boleh dijadikan panduan kepada Kementerian
Belia dan Sukan (KBS) untuk menambah baik kemudahan internet yang menjadi nadi
kepada e-pengajaran, mewujudkan pendekatan pengajaran terbaik yang melibatkan
peserta aktif dalam e-pembelajaran, dan merancang masa sebaik-baiknya selaras
dengan aliran semasa.

Kata Kunci: Pengajar, Kepuasan Mengajar, Pengajaran Dalam Talian, ILKBS,
TVET

PENGENALAN

Malaysia mensasarkan tahun 2050 untuk mencapai taraf sebuah negara maju
(Yusof et al., 2021). Bagi mencapai sasaran ini, Malaysia bergantung kepada
sumber manusia tenaga mahir dan separa mahir dalam berbagai bidang untuk
pembangunan negara (Hutton & Dixon, 2016; Hamalainen & Cattaneo, 2015).
Pendidikan dan Latihan Teknikal & VVokasional atau Technical and Vocational
Education and Training (TVET) adalah di antara bidang yang
bertanggungjawab sebagai pembekal utama tenaga mahir dan separa mahir
terlatih dalam berbagai bidang tersebut (Ramlan, 2018).

Institusi latihan kemahiran yang dipertanggungjawab menawarkan
pelbagai program kemahiran telahmenggunakan kurikulum mengikut Standard
Kemahiran Pekerjaan Negara (National Occupational Skill Standard, NOSS)
yang dibangunkan oleh pakar bidang dalam kalangan ahli akademik dan industri
(Faizal Amin Nur Yunus, 2015). Maka tidak hairanlah kemahiran yang
ditawarkan oleh institusi kemahiran berkenaan bertepatan dengan kemahiran
yang diperlukan oleh industri. Ini bagi memastikantidak berlaku miss-match di

antara kemahiran yang ditawarkan oleh institusi kemahiran dengan kemahiran
diperlukan oleh industri dan tiada pelatih daripada intitusi kemahiran yang
menganggur samada mereka diterima bekerja di industri dalam bidang yang
sama atau membuka perniagaan sendirisetelah mereka tamat pengajian bidang
diikuti.

Di antara institusi kemahiran TVET yang disenaraikan di bawah Unit
Pengambilan Universiti (UPU) adalah Institut Kemahiran Belia Negara
(IKBN), Institut Kemahiran Tinggi Belia Negara (IKTBN), Akademi
Kemahiran Belia Golf (AKBG), Institut Kemahiran MARA (IKM), Institut
Kemahiran Tinggi PERDA (Perda-Tech), Kolej Kemahiran Tinggi MARA
(KKTM), Kolej Vokasional (KV), Federation of Malaysian Skills Development
Centres (FMSDC), Giat MARA dan Peneraju Skill Iltizam. Bagi institusi
kemahiran TVET di bawah institusi kerajaan pula adalah Institut Latihan
Kemahiran Belia dan Sukan (ILKBS), Kolej Komuniti, Institut Latihan
Perindustrian (ILP), Malaysian Marine Academy (ALAM), Institut Latihan
Jabatan Tenaga Manusia (ILJTM), Latihan Pengajar dan Kemahiran Lanjutan
(CIAST), Japan Malaysia Technical Institut (JMTI), National Institut of
Occupational Safety and Health (NIOSH), dan Pusat Latihan Teknologi Tinggi
(ADTEC) (Jabatan Perdana Menteri, 2016).

Nisbah komponen kerja kursus dengan peperiksaan akhir bagi rata-
rata mata pelajaran kemahiran yang ditawarkan di institusi-institusi kemahiran
tersebut adalah 70% kerja kursus dan 30% peperiksaanakhir (Abdul Mutalip
Abdul Latif, 2014). Di akhir pengajian, mereka akan menerima minima Sijil
Kemahiran Malaysia (SKM) Tahap 1 sehinggalah peringkat tertinggi, Diploma
Lanjutan Kemahiran Malaysia (DLKM) bersesuaian dengan tahap bidang yang
diikuti, di keluarkan oleh Jabatan Pembangunan Kemahiran (JPK),
Kementerian Sumber ManusiaMalaysia dan diiktiraf oleh industri diMalaysia
(Mai Shihah Abdullah, 2015). Secara tidak langsung, ianya dapat meningkatkan
daya saing industri tempatan di pasaran dunia. Mod pengajaran kebanyakan
mata pelajaran bidang kemahiran yang ditawarkan dijalankan secara tradisional
(bersemuka) samaada dalam bengkel, makmal komputer,atau bilik kuliah.

Bagi mengelakkan penularan wabak penyakit COVID-19 vyang
berpunca dari Virus Corona bermula pada pada akhir 2019 dan merebak seluruh
dunia secara drastik pada Mac tahun 2020 sehingga 2022, pergerakan dan
perhubungan secara fizikal telah dihadkan. Sebagai alternatif, teknologi
komputer dan internet telah digunakan sebagai medium komunikasi dan
perhubungan termasuklah dalam proses PdP.Norfiza Apfandi et al., (2021)
berpendapat PdP secara dalam talian adalah medium yang efektif dan praktikal
dilaksanakan sepanjang tempoh PKP dan meningkatkan pelbagai kemahiran
pelajar berkaitanICT. Irfan Fauzi dan Iman Hermawan Sastra Khusuma (2020)

yang menjalankan kajian di Banten danJawa Barat, Indonesia mendapati PdP
secara dalam talian memudahkan guru mendapatkan bahan pengajaran dari
pelbagai sumber dan memudahkan untuk dikemaskini.

Kesannya, manusia berhubung secara maya di antara satu sama lain
samada menggunakan aplikasi WhatsApp, email, Telegram, dan medium secara
dalam talian seperti Webex, Google Meet dan Zoom. Fenomena ini secara tidak
langsung telah membantu mempercepatkan proses Revolusi Industri 4.0 (IR 4.0)
yang berpaksikan penggunaan teknologi, internet, dan komputer. Proses PdP yang
menggunakan medium secara dalam talian ini telah menjadi norma baharu dalam
sistem pendidikan bersesuaian dengan 9 tunjang IR 4.0 (Siti Nor Lailiyah Ibrahim
etal., (2021).

Rakyat Malaysia tidak boleh ketinggalan dalam melengkapkan diri
dengan kemahiran penggunaan teknologi komputer dan internet jika ingin terus
bersaing dalam IR 4.0 yang berlaku pada abad ke-21 ini bagi berhadapan dengan
perebutan peluang pekerjaan yang kian berkurangan disebabkan perubahan
trend pengambilan pekerja dari penggunaan tenaga manusia kepada penggunaan
mesin yang berasaskan teknologi dan komputer yang memihak kepada industri
dari aspek menjimatkan kos upah.

Institusi-institusi kemahiran TVET yang berperanan sebagai pembekal
tenaga mahir dan separa mahir terlatih juga tidak terkecuali. Kebiasaan
pengajaran yang selama ini dijalankan secara tradisional (secarabersemuka)
dalam bilik darjah, makmal komputer dan bengkel telah berubah kepada secara
maya (dalamtalian) menggunakan teknologi komputer dan internet sebagai
medium perantaraan. Transformasi penyampaian pengajaran dalam talian yang
telah berlaku hampir tiga tahun ini perlu diteruskan dan dijadikan sebagai satu
amalan tradisi. lanya bukan lagi kerana COVID-19 tetapi kerana tuntutan IR 4.0
dan sebagai langkah melahirkan tenaga mahir dan separa mahir terlatih yang
lengkap dengan kemahiranteknologi maklumat. Bagi Nurul Husna Mahmud,
(2018), transformasi penyampaian proses PdP kepadasecara dalam talian ini
disukai oleh pelajar remaja dari generasi Y yang lahir dalam dunia digital serta
mempunyai sifat ingin tahu yang tinggi terhadap sesuatu perkara dan keinginan
untuk mencuba sesuatu yang baharu.

Pelaksanaan PdP secara dalam talian di institusi kemahiran TVET pada
peringkat awal (bermula pada tahun 2020) dilaksanakan dalam keadaan terdesak
disebabkan faktor COVID-19. Rata-rata pengajar di institusi kemahiran TVET
terpaksa mengajar secara dalam talian sebagai medium pengajaran walaupun
tiada kemahiran menjalankan PdP secara dalam talian. Institusi kemahiran
TVET pada waktu itu pula belum menyediakan kemahiran kaedah pengajaran
secara dalam talian secara terancang kepada tenaga pengajar mereka. Kini, fasa

IR 4.0 yang telah dilalui hampir tiga tahun dan PdP secara dalam talian telah
menjadi norma baharu dalam sektor pendidikan. Ini telah menjadi tanda tanya
apakah tahap kepuasan pengajar terhadap pengajaran menggunakan medium
pengajaran atas talian?

Maka kajian ini dijalankan bagi mengenalpasti kepuasan pengajaran
secara dalam talian dalam kalangan pengajar Institusi Latihan Kemahiran Belia
dan Sukan yang merupakan salah sebuah institusi kemahiran yang menjadi
pengeluar tenaga mahir dan separa mabhir terlatih di Malaysia. Kepuasan bekerja
sangat pentingbagi memastikan pekerja dapat bertahan di institusi tempat
mereka bekerja, meningkatkan tambah nilai kendiri bagi melangkau ke tahap
jawatan lebih baik dalam institusi, membolehkan mereka memberi
perkhidmatan terbaik kepada pelanggan institusi, yang menjanjikan kelestarian
sebagai institusi kemahiran.

Tujuan Kajian

Kajian kesediaan, dan pelaksanaan pengajaran secara dalam talian serta
kepuasan belajar secara dalam talian telah banyak dijalankan sejak sebelum
pendamik COVID-19 berlaku lagi. Namun, kajian kepuasan pengajar terhadap
pengajaran secara dalam talian tidak mendapat perhatian sedangkan kajian ini
sangat penting kerana ianya berkait rapat dengan kepuasan pelajar terhadap
pembelajaran secara dalam talian. Disebabkan transformasi penyampaian
pengajaran dalam sektor pendidikan bertukar dari secara bersemuka kepada
secara dalam talian ini berlaku secara drastik dan dilihat akan berterusan seiring
dengan perkembangan IR 4.0, maka kajian kepuasan pengajar dalam
menyampaikan pengajaransecara dalam talian di institusi kemahiran TVET
dirasakan perlu dijalankan bagi mengenal pasti elemen yang mempengaruhi
tahap kepuasan pengajaran mereka yang perlu dikekalkan dan merangkastrategi
penambahbaikan bagi elemen-elemen yang mendapat tahap kepuasan mengajar
yang rendah.

SOROTAN KAJIAN

Capaian Internet

Platform PdP dalam talian sebenarnya membantu pelajar untuk bertukar idea,
berkomunikasi, berinteraksi dan menyelesaikan segala tugasan yang diberikan
oleh pengajar sepanjang semester. KajianFaizatul dan Nor (2017) mendapati di
antara cabaran pembelajaran dalam talian ialah pelajar tidak mempunyai capaian
internet dan mempunyai capaian internet tidak stabil. Ini akan menjadi alasan
pelajar dalam menghantar tugasan dan sebagainya. Justeru itu, ia akan
menyukarkan pengajar dalam memberi penilaian kepada pelajar tersebut. Bagi

Zuraida Baharuddin et al., (2019), di antara di antara faktor yang menyebabkan
guru-guru tidak bersedia mengamalkan pembelajaran dalam talian adalah pihak
institusi pengajian atau kerajaan tidak ada perancangan untuk meningkatkan
kemudahan infrastruktur (kemudahan capaian internet).

Capaian internet kurang baik menyebabkan proses PdP akan menjadi
tidak lancar. Penyataan ini juga disokong oleh kajian Hashim, Mohd Nasri, dan
Mustafa (2016) yang menyatakan bahawa cabaran capaian internet
menyukarkan PdP secara atas talian. Data jalur lebar terhad atau capaian internet
terhad seperti yang dinyatakan oleh Abdul Karim (2020) dan Bernama (2020),
antara cabaran belajar dalam talian terutamanya untuk kawasan pedalaman.
Sumber liputan internet lemah juga menjadi halangan utama proses e-
pembelajaran seperti yang dinyatakan oleh Zulkifli, Hamzah, dan Abdul Razak
(2020). Hasliza Hashim et al., (2016) yang menjalankan kajian pelaksanaan
persekitaran pembelajaran maya mendapati kebanyakan responden berpendapat
bahawa aktiviti PdP pembelajaran maya membuang masa kerana capaian
internet yang rendah menyebabkan pengajar terpaksa mengambil masa yang
lama untuk melaksanakan satu sesi pengajaran. Oleh yang demikian, pengajar
perlu memikirkan kaedah lain sekiranya pelajar menjadikan isu tiada komputer
dan capaian internet sebagai alasan.

Kemahiran mengajar secara dalam talian

Penggunaan platform PdP secara dalam talian memerlukan pengetahuan dan
kemahiran terutamanya dalam kalangan pengajar. Kemahiran ini penting dalam
penyampaian isi pelajaran bagi mata pelajaran yang memerlukan penerangan
konsep, kemahiran dan pengiraan seperti mata pelajaran teknikal mahupun mata
pelajaran umum. Mohd Idham (2020) menyenaraikan di antara ciri-ciri kaedah
pengajaran dalam talian berkualiti adalah guru memperkenalkan apparatus dan
metodologi penggunaannya serta menyediakan bahan-bahan pembelajaran untuk
memudahkan murid memuat turun bahan-bahan tersebut menerusi aplikasi
dalam talian yang digunakan.

Kemabhiran pengajar menggunakan platform PdP yang betul juga dapat
memotivasikan pelajar untuk belajar dan menyokong pembelajaran mereka
(Blaschke, 2018). Dapatan kajian Hashim etal., (2016) menunjukkan guru yang
kurang mahir mengajar atau tidak mempunyai kemahiran mengendali dan
memanipulasi sesuatu alat akan menyebabkan kelancaran penyampaian isi
pengajaran terganggu dan menjadi tidak berkesan. Menurut Buja et al., (2020),
murid tidak dapat memberikan tumpuan sepenuhnya terhadap pembelajaran
dalam talian sekiranya pengajar kurang berkemahiran multimedia. Bagi Zuraida
Baharuddin et al., (2019) pula, di antara di antara faktor yang menyebabkan
guru-guru tidak bersedia mengamalkan pembelajaran dalam talian adalah

kekurangan latihan mengajar secara dalam talian.

Justeru itu pendidik harus terkehadapan dan memanfaatkan PdP yang
melibatkan pelajar generasi baru yang mempunyai kemahiran tinggi dengan
dunia dalam talian; menggunakan pelbagai teknik pembelajaran bagi
mendorong pelajar agar sentiasa proaktif, berinteraksi dengan baik, fokus
dengan pembelajaran mereka (Ercan, 2010, dan Al-Abri et al., 2017), bijak
memanfaatkan situasi yangmelibatkan pelajar generasi baru yang mempunyai
kemahiran tinggi dengan dunia dalam talian; dengancara menggunakan pelbagai
teknik pembelajaran bagi mendorong pelajar agar sentiasa proaktif, berinteraksi
dengan baik dan fokus dengan pembelajaran mereka (Alias, 2021). Kemabhiran
pengajar menggunakan platform dalam talian untuk proses PdP dengan kaedah
yang betul dapat menyokong pembelajaran pelajar yang bermotivasikan diri
sendiri (Tawyer, 2022). Murid tidak dapat memberikan sepenuhnya tumpuan
terhadap pembelajaran dalam talian sekiranya para pengajar kurang
berkemahiranmultimedia (Zahri, 2021). Zamri (2014) mencadangkan guru-guru
perlu bersedia melaksanakan PdP secara dalam talian dan mempunyai
kemahiran asas multimedia untuk pengukuhan dan meningkatkan minat pelajar
belajar secara dalam talian.

Penglibatan Pelajar

Penglibatan pelajar dalam proses PdP dalam talian amatlah penting. Kajian
Umbit & Muhamad Suhaimi Taat, (2016) mendapati pembelajaran secara dalam
talian mendapat penerimaan dan sambutanyang baik daripada pelajar. Pilihan
yang baik dalam talian yang bukan ‘real time’ adalah menggunakan Google
Classroom dan WhatsApp. Penerimaan pelajar terhadap pembelajaran dalam
talian berbeza kerana setiap pelajar mempunyai tanggapan tersendiri terhadap
pembelajaran dalam talian.

Huang (2020) menjelaskan teknik pembelajaran dalam talian mestilah
menepati karakter pelajar, aras pemikiran pelajar serta keupayaan penyertaan
pelajar dalam PdP. Ini bagi memastikan sesi PdP menjadi lebih bermakna dan
menepati sasaran hasil pembelajaran. Dapatan kajian Wong (2006)
menunjukkan penerimaan pelajar terhadap PdP dalam talian ini masih kurang
diminati dan berada padatahap rendah meskipun pandangan mereka terhadap
PdP dalam talian ini masih positif. Sebagai contoh,subjek  yang berkaitan
dengan angka dan penjumlahan akan terasa sulit bagi pelajar semasa
pembelajaran secara online sementara PdP bagi kelas-kelas amali pula tidak
dapat dijalankan secara optimal secara dalam talian.

Pengurusan Masa

Rahayu et al., (2020) menyatakan bahawa fleksibiliti melaksanakan PdP
menerusi platform dalam talian adalah trend pada norma baharu ini. Namun, di
antara di antara faktor yang menyebabkan guru-guru tidak bersedia
mengamalkan pembelajaran dalam talian adalah kekurangan masa (Thanh Thi
Ngoc Phan dan Ly Thi Thao Dang, 2017 dan Zuraida Baharuddin et al., 2019).
Mansureh Kebritchi etal., 2017 juga sependapat bahawa pengurusan masa
menjadi satu faktor penghalang pelaksanaan PdP dalam talian. Dapatan kajian
mereka mendapati pengajar mengambil masa yang lama untuk menyediakan
bahan PdP dalam talian. Keadaan ini menyebabkan kebanyakan pengajar beralih
kepadamenjalankan PdP secara bersemuka.

Teori Motivasi Dua Faktor Herzberz

Teori ini dikenali juga sebagai Teori Faktor Kepuasan Kerja, Teori Intrinsik dan
Ektrinsik, dan Teori Hygiene dan Motivator. Herzberg (1968) meletakkan
kehadiran faktor intrinsik dan ektrinsik tidak menjamin kepuasan bekerja tetapi
ketiadaannya menyebabkan berlakunya ketidak puasan bekerja. Kepuasan
tersebut dipengaruhi oleh faktor fizikal dan alam sekitar (ekstrinsik), psikologi
(faktor intrinsk). Oleh itu faktor-faktor ini perlu diadakan bagi mengelakkan
ketidakpuasan dalam bekerja.

Pengetahuan dan kemahiran menjalankan PdP secara dalam talian dilihat
sebagai  faktor intrinsik yang menjadi motivasi kepada pengajar kemahiran
menyampaikan ilmu secara berkesan. Kurangnya pengetahuan dan kemahiran
ini boleh menyebabkan mereka kurang berpuas hati terhadap pengajaran mereka
daan menjalankan tanggungjawab di tempat kerja sebagai pengajar.

METODOLOGI KAJIAN

Kajian ini mengaplikasi reka bentuk kajian kuantitatif. Populasi adalah
pengajar di 22 Institusi Latihan Kemahiran Belia dan Sukan (ILKBS) di
Malaysia seramai 1,233 orang. ILKBS tersebut dikelompokkan mengikut zon
laitu Zon Utara, Zon Tengah, Zon Selatan, Zon Timur dan Zon Sabah Sarawak.
Sampel kajian adalah 220 orang pengajar yang dipilih secara rawak dari lima (5)
buah ILKBSdalam Zon Tengah. Ini bertepatan dengan (Edmonds dan Kennedy,
2017) yang mengatakan rekabentukkajian kuantitatif sesuai digunapakai bagi
kajian yang melibatkan populasi dan sampel kajian yang besar.

ILKBS dipilih mewakili populasi kajian kerana institusi ini
berhadapan dengan cabaran hebat untuk melahirkan tenaga mahir dalam

kalangan 300,000 belia lepasan Sijil Pelajaran Malaysia (SPM) yang tidak
berminat meneruskan pengajian selepas tamat SPM. Situasi ini sudah pasti
memperlahankan sasaran Kementerian Sumber Manusia untuk melahirkan
meningkatkan tenaga mahir dari 28% (tahun 2023) kepada 35% pada tahun
2030 (Nur Farhana, 2023).

ILKBS Zon Tengah dipilih sebagai sampel kajian kerana ILKBS dalam
zon ini menawarkan semua 14 jurusan dalam bidang TVET yang dilihat
dapatan kajian dapat mewakili kepuasan pengajar ILKBS setiap jurusan
tersebut.

Kajian kuantitatif ini menggunakan borang soal selidik sebagai
instrumen kajian yang mengandungi 2bahagian: Bahagian A mengandungi 6
item berkaitan demografi responden. Bahagian B mengandungi 38 item yang
diagihkan kepada 4 pemboleh ubah kajian. Skala Likert empat mata digunakan
bagi mewakili maklumbalas responden terhadap item positif yang disediakan.
Skor bagi setiap maklumbalas adalah berbeza dari Sangat Tidak Setuju (1),
Tidak Setuju (2), Setuju (3), Sangat Setuju(4). Skor tinggi mewakili kepuasan
yang tinggi sementara skor rendah mewakili kepuasan yang rendah.

Kajian rintis melibatkan 22 orang pengajar ILKBS. Instrumen kajian
mempunyai nilai konsistensi dalaman yang tinggi, dengan nilai purata
Cronbach Alpha, 6= 0.948. Nilai Cronbach Alpha mengikutpemboleh ubah
kajian capaian internet, kemahiran mengajar secara dalam talian, penglibatan
pelajar, dan pengurusan masa adalah 6= 0.828, 0.919, 0.911, dan 0.888.

Bagi kajian sebenar, borang soal selidik dalam bentuk google form
diedarkan kepada sampel kajian dimana pautan bagi instrumen kajian tersebut
diedarkan kepada mereka menerusi kumpulan WhatsApp pengajar ILKBS
Malaysia. Sebanyak 176 borang soal selidik yang diisi dengan lengkap telah
dikembalikan oleh responden kajian. Statistik diskriptif (min dan sisihan
piawai) telah digunakan untukmenganalisis data yang dikumpul dengan dibantu
oleh perisian komputer Statistical Package for SocialSciences (SPSS) versi 27.

DAPATAN KAJIAN DAN PERBINCANGAN

Demografi responden adalah seperti dalam Jadual 1(a). 55.1% responden
adalah pengajar lelaki manakala selebihnya adalah pengajar perempuan.
Subjek diajar secara dalam talian adalah 70.5% subjek teknikal dan selebihnya
adalah subjek bukan teknikal. Majoriti responden berumur diantara 35-40
tahun (43.8%) diikuti dengan 41-44 tahun (25.6%), dan 45-50 tahun
(15.9%).

Rata-rata responden memiliki Diploma (34%), ljazah Sarjana Muda (19.9%),
dan Diploma KemahiranMalaysia (14.2%). Lima (5) ILKBS di Zon Tengah
yang terlibat dalam kajian ini dengan peratus penglibatan responden adalah
IKTBN Dusun Tua (36.4%), IKBN Peretak (24.4%), IKTBN Sepang (21%),
IKBN Kuala Langat (17%), dan AKBG (1%).

Jadual 1.
Demografi Responden

Bil Frekuensi  Peratus (%)
1  Jantina

Lelaki 97 55.1
Perempuan 79 449

2 Subjek diajar dalam talian
Teknikal 124 70.5
Bukan Teknikal 52 29.5

3 Umur
21 — 24 tahun 1 0.6
25 — 30 tahun 5 2.8
31— 34 tahun 13 7.4
35— 40 tahun 77 43.8
41 — 44 tahun 45 25.6
45 — 50 tahun 28 15.9
51 — 54 tahun 5 2.8
55 — 60 tahun 2 1.1

4  Kelayakan akademik
SPM 17 9.7
Diploma 60 34.0
ljazah Sarjana Muda 35 19.9
ljazah Sarjana 12 6.8
Doktor Falsafah 2 1.1
SKM 10 5.7
DKM 25 14.2
DLKM 15 8.5

5 Nama ILKBS
AKBG 2 11
IKBN Peretak 43 24.4
IKTBN Sepang 37 21.0
IKTBN Dusun Tua 64 36.4
IKBN Kuala Langat 30 17.0

Jadual 1 (b) pula menunjukkan responden yang tinggal di luar bandar adalah
59.7% sementara selebihnya tinggal di kawasan bandar. Lokasi kediaman
mereka dilihat ada kaitan dengan kekuatan capaian internet. Hanya 29.0%
mempunyai capaian internet yang kuat di tempat kediaman mereka sementara
majoriti mempunyai kekuatan capaian internet sederhana kuat (49.4%), diikuti
kekuatan capaian internet yang lemah sebanyak 19.9%. Kekuatan internet juga
dilihat ada kaitan dengan jenis rangkaian internet yang dilanggan oleh
responden. Majoriti (51.1%) menggunakan perkhidmatan Telco layanan, 25%. 6
Pascabayardan hanya 23.3% menggunakan wifi. Capaian internet di tempat
kerja pula menunjukkan hanya 26.7% ILKBS yang mempunyai capaian internet
yang kuat, sementara 49.4% adalah sederhana kuat dan 21.6% adalah lemah.

Jadual 1 (b).
Demografi Responden (sambungan)
Bil Item Frekuensi  Peratus (%o)
6  Kawasan Kediaman
Bandar 71 40.3
Luar Bandar 105 59.7
7 Kekuatan capaian internet di tempat kediaman
Kuat 51 29.0
Sederhana 87 49.4
Lemah 35 19.9
Tiada capaian 3 1.7
8  Kekuatan capaian internet di tempat kerja
Kuat 47 26.7
Sederhana 87 49.4
Lemah 38 21.6
Tiada capaian 4 2.3
9  Jenisrangkaian internet diguna
Pascabayar 45 25.6
Telco Layanan 90 51.1
Wifi 41 23.3

Jadual 2 adalah dapatan bagi analisis diskriptif bagi mengenalpasti tahap
kepuasan pengajar ILKBS terhadappengajaran secara dalam talian mengikut
empat pemboleh ubah dikaji. Dapatan kajian menunjukkan tahap kepuasan
pengajar adalah rendah bagi pemboleh ubah kajian penglibatan pelajar
(min=2.48, sp=0.63) dan berada pada tahap sederhana bagi tiga pemboleh ubah
kajian lain iaitu capaian internet (min=2.51, sp=0.60), kemahiran mengajar
secara dalam talian (min=2.60, sp=0.59), dan pengurusan masa (min=2.92,

sp=0.58).

Jadual 2.
Tahap Kepuasan Mengajar Secara Dalam Talian Oleh Pengajar ILKBS

Pemboleh ubah kajian Min Sisihan piawai Tahap
Penglibatan pelajar 2.48 0.63 Rendah
Capaian internet 2.51 0.60 Sederhana
Kemahiran mengajar dalam talian 2.60 0.59 Sederhana
Pengurusan masa 2.92 0.58 Sederhana

Julat min mengikut tahap: Sangat Rendah 1.00-1.50; Rendah = 1.51 — 2.50;
Sederhana = 2.51 - 3.50; Tinggi = 3.51 - 4.00.

Capaian Internet

Di antara fasiliti utama yang diperlukan bagi menjalankan PdP secara dalam
talian adalah capaian internet,peranti telefon pintar dan komputer. Tanpa dua
fasiliti ini, proses PdP secara dalam talian tidak dapat dijalankan. Kurang
berfungsi keduanya pula akan menjejaskan kelancaran proses pengajaran
dan seterusnya kurang memberi impak positif ke atas proses pembelajaran
pelajar, sebagaimana dapatan kajianFaizatul dan Nor (2017) yang mendapati
di antara cabaran pembelajaran dalam talian ialah pelajar tidak mempunyai
capaian internet dan mempunyai capaian internet tidak stabil.

Capaian kemudahan internet yang sederhana dan lemah yang dihadapi
oleh responden ada kaitannya dengantempat tinggal mereka yang berada di
luar bandar. Keadaan bertambah parah apabila kedudukan dua dari lima
ILKBS berada dalam lokasi yang menerima signal internetyang lemah. Ini
telah menjejaskan proses PdP secara dalam talian bagi pengajar yang tinggal
di luar bandar dan bekerja di ILKBS yang mendapat signal internet yang
lemah. Kesannya, tahap kepuasan mengajar secara dalam talian secara
keseluruhannya adalah sederhana.

Capaian internet yang lemah dan sederhana menyebabkan pengajaran
secara dalam talian tidak dapat dijalankan, samada mengikut jadual waktu
pengajaran rasmi yang disediakan oleh ILKBS atau di luar jadual rasmi, dan
kesukaran memuat naik atau memuat turun bahan PdP. Oleh hal yang
demikian, masalahcapaian internet dan faktor persekitaran antara isu yang
paling ketara mempengaruhi kepuasan mengajar secara dalam talian.

Dapatan kajian Azlan Shaiful (2020) juga menunjukkan masalah
pembelajaran dalamtalian yang utama dihadapi oleh pelajar adalah masalah
talian internet dan gangguan persekitaran.

Bagi Zuraida Baharuddin et al., (2019), di antara faktor yang
menyebabkan guru-guru tidak bersedia mengamalkan pembelajaran dalam
talian adalah pihak institusi pengajian atau kerajaan tidak ada perancangan
untuk meningkatkan kemudahan infrastruktur (kemudahan capaian internet).
Bagi ILKBS yang mempunyai kekuatan capaian internet sederhana dan
lemah, kajian ini mencadang agar ILKBS berkenaan memiliki sendiri
pencawang untuk talian internet bagi memastikan capaian internet tidak
menganggu proses PdP secara dalam talian dan aspek lain yang berkaitan
dengannya.

Kemahiran mengajar secara dalam talian

Bagi menjalankan proses PdP dengan baik dan berkesan, lima persediaan
yang perlu dijalankan oleh seseorang pengajar ialah persediaan pengetahuan
dan kemahiran pedagogi, penguasaan pengetahuan dan kemahiran atau mata
pelajaran yang diajar, penulisan rancangan pengajaran harian, penyediaan
alat dan bahan bantu mengajar.

Majoriti responden juga berusia dalam lingkungan 35-40 tahun dan
41-44 tahun adalah generasi Y yang lahir dalam abad ke 20 yang
menggunakan komputer secara meluas dalam hampir semua sistem di
Malaysiatermasuk sistem Pendidikan; mereka memiliki kelayakan akademik
diperingkat Diploma dan ljazah SarjanaMuda yang menggunakan kurikulum
pengajian yang mengandungi kursus berkaitan literasi komputer sertaproses
pembelajaran yang mendedahkan mereka kepada perkembangan teknologi
digital. Justeru itu, mereka ini memiliki kemahiran menggunakan komputer
dan aplikasi komputer. Maka, tidak hairanlah responden dari kelompok ini
tidak mempunyai masalah dari aspek kemahiran menjalankan pengajaran
secara dalam talian yang berpaksikan penggunaan internet dan komputer
walaupun mereka tidak mempunyai latar belakang pendidikan ikhtisas yang
membekalkan pengetahuan dan kemahiran pedagogi.

Namun, dapatan kajian ini menunjukkan kepuasan responden
terhadap pengajaran secara dalam talian disebabkan faktor memiliki
kemahiran mengajar secara dalam talian berada pada tahap sederhana.
Dapatankajian Hashim et al., (2016) menunjukkan guru yang kurang mahir
mengajar atau tidak mempunyai kemahiran mengendali dan memanipulasi
sesuatu alat akan menyebabkan kelancaran penyampaian isi pengajaran
terganggu dan menjadi tidak berkesan. Dapatan ini ada kaitan dengan
majoriti responden mempunyai kekuatan capaian internet di tempat

kediaman di luar bandar dan tempat kerja yang sederhana.

Kesannya, majoriti responden terutama yang mengajar mata pelajaran
teknikal mempunyai kepuasan yang rendah dalam mengajar mata pelajaran
amali secara dalam talian, menggunakan aplikasi Jamboard/ Kahoot/
Mentimeter untuk menjalankan aktiviti dalam bilik darjah, menggunakan
aplikasi Quizizz/ Telegram bagi mengekalkan tumpuan pelajar terhadap isi
pelajaran yang disampaikan secara dalam talian, dan mengaplikasi strategi
pengajaran inovatif yang berpusatkan pelajar secara dalam talian (seperti
Pembelajaran Aktif/ Pembelajaran Berasaskan Projek/ Pembelajaran
Berasaskan Masalah). Dapatan ini sejajar dengan dapatan kajian Hashim,
Mohd Nasri, dan Mustafa (2016) yang menyatakan bahawa cabaran capaian
internet yang kurang baik menyukarkan PdP secara atas talian
dijalankan.Kajian ini mencadangkan pihak ILKBS mengadakan kursus
pembangunan staf berkaitan pengetahuan dan kemahiran pedagogi dan kursus
PdP secara dalam talian bagi membantu pengajar menguasai kemahiran
mengajar secara dalam talian yang menggunakan teknologi.

Penglibatan Pelajar

Kepuasan mengajar secara dalam talian yang mendapat tahap kepuasan rendah
adalah bagi pemboleh ubahpenglibatan pelajar semasa proses PdP dalam talian
berlangsung. Majoriti responden sependapat bahawa pelajar tidak terlibat
secara aktif dalam aktiviti pengajaran yang disediakan, tiada interaksi dua hala
antarapelajar dan pengajar, tidak bersedia lebih awal sebelum proses PdP
berlangsung, dan tidak buka video kamera sepanjang pengajaran secara dalam
talian dijalankan. Dapatan ini menunjukkan ada kaitan denganminat pelajar
yang rendah terhadap PdP secara online sebagaimana dapatan kajian Wong
(2006).

Semasa pembelajaran secara dalam talian berlangsung, majoriti
pelajar adalah kurang aktif. Ada pula yanglangsung tidak menghadiri kelas
yang dijalankan secara dalam talian. Peratus kehadiran pelajar ketika PdP
secara dalam talian menurun berbanding dijalankan secara bersemuka. Ini
mungkin disebabkan pelaksanaan PdP yang tidak menarik dan
membosankan pelajar. Faktor ini dilihat ada kaitan dengan pengajar yang
tiada latar belakang Pendidikan Ikhtisas dan kurang pengetahuan serta
kemahiran pedagogi di samping pengajaran secara dalam talian adalah satu
platform PdP baharu dalam kalangan pengajar dan pelajar. Pengajar kurang
mahir dalam banyak aspek proses PdP.

182



Asia Pacific Journal of Youth Studies (APJYS) Vol.2 (2), 2023, 169-187

Dapatan kajian ini seiring dengan dapatan kajian Losius et al., (2020)
yang mendapati pengajar masih kurang mahir dalam melaksanakan PdP
secara dalam talian. Bagi Nur Hazirah dan Masayu (2020), pengajar bukan
sahaja perlu menguasai kemahiran pedagogi bahkan perlu mempunyai tahap
pengetahuan dan kemahiran yang tinggi dalam penggunaan teknologi bagi
memastikan PdP secara dalam talian berjalandengan lancar tanpa sebarang
masalah dan berkesan. Secara tidak langsung, pelajar menjadi tertarik dan
lebih bersemangat untuk belajar.

Justeru itu pengajar seharusnya melengkapkan diri dengan kemabhiran
pedagogi bersesuaian dengan peredaran masa dan kemahiran penggunaan
teknologi selari keperluan IR 4.0 agar pembelajaran yang berkesan dapat
dilaksanakan.

Pengurusan masa

Sebanyak tujuh (7) item telah disediakan bagi mengukur kepuasan
penggunaan masa bagi pengajaran dalam talian. Semua item tersebut
menunjukkan tahap kepuasan yang sederhana iaitu berdisiplin dalam
menguruskan masa bagi membuat persediaan sesi pengajaran,
menyelesaikan persediaan pengajaran sebelum proses PdP bermula,
membahagikan masa di antara tugas rasmi PdP dengan tugas peribadi,
mengagihkan masa proses pengajaran secara dalam talian dengan baik
mengikut turutan set induksi, penerangan isi kandungan pelajaran, aktiviti
pelajar, pentaksiran aktiviti pelajar, penutup, dan refleksi. Pengurusan masa
seperti ini akan membolehkan pengajar mempunyai masa yang fleksibel
untuk menjalankan pengajaran secara dalam talian, di samping memberikan
tempoh masa yang fleksibel kepada pelajar untuk menghantar tugasan yang
diberi secara dalam talian.

Tahap pengurusan masa yang sederhana ini ada kaitannya dengan
capaian internet yang sederhana dan rendah yang dihadapi oleh pengajar
samada di tempat kediaman dan di ILKBS tempat mereka bekerja, walaupun
pengajar mengurus masa dengan baik bagi membuat persediaan menjalankan
PdP secara dalam talian. Dapatan ini sejajar dengan dapatan kajian Hasliza
Hashim et al., (2016) yang mendapati kebanyakanresponden berpendapat
aktiviti PdP pembelajaran maya membuang masa kerana pengajar terpaksa
mengambil masa yang lama untuk melaksanakan satu sesi pengajaran
disebabkan capaian internet yang rendah.

KESIMPULAN

Kajian kepuasan mengajar secara dalam talian dalam kalangan pengajar
ILKBS secara keseluruhan pada tahap sederhana. Pengajar mempunyai tahap
kepuasan yang rendah bagi penglibatan pelajar dan tahap sederhana bagi
capaian internet, kemahiran mengajar secara dalam talian, dan pengurusan
masa.

Dapatan kajian ini dapat disumbangkan dari aspek pengetahuan
kepuasan mengajar secara dalam talian di institusi TVET yang kurang
mendapat perhatian dan diterokai oleh penyelidik serta dilaporkan dalam
sorotan kajian berbanding laporan dapatan kajian berhubung kepuasan pelajar
terhadap pembelajaran secaradalam talian. Dapatan kajian ini boleh diguna
pakai dan dijadikan panduan dalam mengekalkan elemen kepuasan mengajar
dan menambahbaik elemen ketidakpuasan bagi meneruskan pelaksanaan
pengajaran secara dalam talian yang dilihat lebih fleksibel dan telah mula
diterima dalam kalangan warga pendidik di Malaysia dan di peringkat
antarabangsa dalam mengadaptasi dengan perkembangan IR 4.0.

Bagi memastikan kepuasan pengajaran dalam talian dalam
kalangan pengajar ILKBS, mereka perlu diberi motivasi intrinsik menerusi
pemberian latihan bagi meningkatkan pengetahuan dan kemahiran
menjalankan PdP secara dalam talian. Kepakaran pemberian latihan ini boleh
disumbangkan oleh institusi pengajian tinggi. Kementerian Komunikasi dan
Digital pula boleh menyumbang menerusi memastikan semua kawasan
berpenduduk di Malaysia dilengkapi kemudahan internet yang pantas dan
stabil dengan liputan 5G.

